«100 нақты қадам» (91-қадам) ұлт жоспарын іске асыру шеңберінде Қазақстан Республикасының мемлекеттік статистикасын дамытудың басым бағыттары» тақырыбындағы дөңгелек үстеліне Қазақстан Республикасының Ұлттық экономика министрлігі Статистика комитетінің төрағасы 
Н.С. Айдапкеловтың баяндама жобасы

Құрметті Нұртай Салихұлы!

Құрметті дөңгелек үстелге қатысушылар!

«100 нақты қадам» ұлт жоспарының 91-қадамы мониторингтің, бағалау мен бақылаудың стандартталған және минималды рәсімдері шеңберінде нақты нәтижелер бойынша мемлекеттік басқаруға көшу міндетін алға қояды.

Аталған тапсырма шеңберінде, мемлекеттік статистика деректерінің жауапкершілігі мен анықтығын арттыру мақсатында келесі шаралар ұсынылды:

- статистика саласындағы бақылау функциясын мемлекеттік статистика бойынша уәкілетті органға кәсіпкерлік субъектілері бойынша тексеру құқығынсыз және орталық және жергілікті атқарушы органдарға қатысты тексеру жүргізу құқығымен функцияларды заңды түрде беру;

- статистикалық деректерді ұсынбау немесе анық емес статистикалық деректер ұсынғаны үшін әкімшілік жауапкершілікті, сондай-ақ «Мемелекеттік статистика туралы» ҚР Заңының нормаларын және оның іске асырылуына қабылданған заңға тәуелді актілерді сақтауда орталық және жергілікті атқарушы органдардың бірінші басшыларының жауапкершілігін күшейту;

- мемлекеттік статистика бойынша уәкілетті органға байланыс операторларынан респонденттер бойынша байланыс деректерін алу құқығын бекіту;

- мемлекеттік органдардың ақпараттық жүйелерін мемлекеттік статистика бойынша уәкілетті органның ақпараттық жүйесімен интеграциялауды қамтамасыз ету.

Аталған шараларды іске асыруға «Әкімшілік құқық бұзушылық туралы» ҚР Кодексіне, «Мемлекеттік статистика туралы» және «Қазақстан Республикасындағы жергілікті мемлекеттік басқару және өзін-өзі басқару туралы» ҚР Заңдарына өзгерістер енгізілді.

Өздеріңіз білетіндей, 2018 жылғы 5 қарашада «Қазақстан Республикасының кейбір заңнамалық актілеріне мемлекеттік статистика мәселелері бойынша өзгерістер мен толықтырулар енгізу туралы» Заң қабылданды.

«Мемлекеттік статистика туралы» ҚР Заңына нақтылау мен ұғымдық бөлігін кеңейтуге, бірқатар құзыреттерді бекітуге бағытталған өзгерістер енгізілді.

Бұдан басқа, Заңды іске асыруға қолданыстағы кейбір НҚА-ларға өзгерістер мен толықтырулар енгізілді (Ұлттық санақтарды жүргізу қағидасы мен мерзімдері; ҚР ҰЭМ және Статистика комитеті туралы ереже; Респонденттердің алғашқы статистикалық деректерді ұсыну қағидалары; Әкімшілік дереккөздердің әкімшілік деректерді өтеусіз негізде ұсыну қағидалары), сондай-ақ 8 заңға тәуелді актілер бекітілді.

Комитет жаңадан қабылданған НҚА-лар шеңберінде өткізетін іс-шаралар статистикалық деректердің анықтығын арттыруға жәрдемдеседі, респонденттерге жүктемені азайтуға және әкімшілік дереккөздерге жауапкершілікті жоғарылатуға мүмкіндік береді.

Осының барлығы статистикалық ақпараттың сапасын және статистика органдарына жоғарғы сенімділік деңгейін қамтамасыз етеді.

Тексеру функцияларына қатысты, 2018 жылдың қорытындысы бойынша Әкімшілік дереккөздерге қатысты (ОМО мен ЖАО) 
ҚР БҒМ-ға, ҚР АКМ Телекоммуникациялар комитетіне, ҚР ІІМ Көші-қон қызметі комитетіне қатысты 3 іріктемелі тексеру жүргізілді.

Анықтама үшін:

Тексеру нәтижелері бойынша, ҚР БҒМ-да мемлекеттік статистика саласында әкімшілік деректердің анықтығын қамтамасыз ету бойынша талаптарды сақтамау бөлігінде бұзушылықтар анықталды. ҚР БҒМ-нің лауазымды тұлғасы ҚР ӘҚтК-нің 499-бабының 1-бөлігі бойынша әкімшілік жауапкершілікке тартылды.

2019 жылғы 1-жартыжылдыққа мемлекеттік статистика саласындағы профилактикалық бақылау субъектілерінің тізімі бекітілді.

Тізімге 5 орталық (ҚР АШМ, ҚР АШМ-нің Орман шаруашылығы және жануарлар дүниесі комитеті, ҚР АШМ-нің Ветеринариялық бақылау және қадағалау комитеті, ҚР АКМ және ҚР АКМ-нің Геология және жер қойнауын пайдалану комитеті) және 19 жергілікті атқарушы орган (3 облыс әкімдігі (Павлодар, БҚО, СҚО) және ауылдық округтердің 16 әкімі) қосылды.

Әкімшілік дереккөздерге қатысты мемлекеттік бақылау:

- әкімшілік деректерді жинаудың келісілмеген нысандарын;

- көрсеткіштерді есептеудің келісілмеген әдістемелерін;

- әкімшілік дереккөздермен ұсынылған әкімшілік деректердің анықтығы;

- шаруашылық бойынша есепке алу деректерінің дұрыстығын анықтау мақсатында жүргізіледі.

Статистикалық деректерді ұсынбау немесе анық емес статистикалық деректерді ұсынғаны үшін әкімшілік жауапкершілікке қатысты 2018 жылғы бірінші жартыжылдықта аумақтық статистика органдары 4567 респондентті жауапқа тартты, олардың 85%-ы - белгіленген мерзімдерді бұза отырып ақпаратты ұсынғаны, 15%-ы - анық емес деректерді ұсынған.

Сонымен бірге, әкiмшiлiк жаза қолданылғаннан кейiн бiр жыл iшiнде қайталап жасалған бұзушылық үшін 293 респондент әкімшілік жауапкершілікке тартылды.
Профилактикалық бақылауды енгізгеннен кейін 2018 жылдың екінші жартыжылдығында әкімшілік жауапкершілікке тартылған респонденттердің саны 4 есеге қысқарды (1180 респондент).
Осы шаралардың барлығы есептік тәртіпті арттыруға мүмкіндік берді, бұл ретте статистика органдары үшін респондентті жазалау негізгі мақсат болып табылмайды.

Анықтама үшін:

Әкімшілік-деликтік заңнаманы ізгілендіру және бақылаудың профилактикалық-алдын-алу сипатына көшу аясында қазіргі уақытта алғашқы статистикалық деректерді белгіленген мерзімде ұсынбау анықталған кезде қорытынды рәсімделеді және респонденттерге бұзушылықтарды жоюға 2 жұмыс күні (қорытындыны алған күннен бастап) беріледі, қорытындыны орындамаған жағдайда ғана әкімшілік іс қозғалады.

Байланыс операторларымен («Қазақтелеком» АҚ, «Кселл» АҚ, «Мобайл-Телеком-сервис» ЖШС және «КаР-Тел» ЖШС) ауқымды жұмыс атқарылды, қорытындысында 4 бірлескен келісімге қол қойылды.

Біз жылына 2 рет (1 маусым мен 20 маусым және 1 желтоқсан мен 20 желтоқсан аралығында) байланыс операторларына бизнес тіркелімде байланыс деректері жоқ респонденттер бойынша байланыс деректерін ұсыну туралы ресми сұрау жолдаймыз.
Алынған деректер тек қана статистикалық мақсатта статистикалық тіркелімдерді актуалдау үшін пайдаланылады.
Қызметтің барлық салаларында ақпараттық технологиялардың жедел дамуы кезеңінде, Статистика комитеті елді цифрландыру мәселесіне өзінің үлесін қосуда.

«Төртінші өнеркәсіптік революция жағдайындағы дамудың жаңа мүмкіндіктері» атты Елбасының жолдауын іске асыруда статистикалық процестердің сапасын жақсартатын және шығынын азайтатын жаңа ақпараттық технологияларды пайдалану бойынша жұмыс жүргізілуде.
Осыған байланысты, мемлекеттік органдардың ақпараттық жүйелерін интеграциялау мәселелері бірінші орында.

Қазіргі уақытта Статистика комитетінің ақпараттық жүйесі 
ОМО-ның және ЖАО-ның 26 ақпараттық жүйесімен интеграцияланған.

Сонымен қатар Комитет «Мемлекеттік органдардың ақпараттық жүйелерін «е-Статистика» интеграцияланған ақпараттық жүйесімен интеграциялау бойынша жол картасын» бекітті.
Ағымдағы жылы жол картасы аясында 7 жаңа интеграцияны іске асыру, қолданыстағы 11 интеграцияны электрондық үкіметтің шлюзіне ауыстыру және деректерді беру бойынша  қолданыстағы 8 интеграцияны ашық деректерге (API сервисі) ауыстыру жоспарлануда.

Интеграциялау бойынша жұмыс мемлекеттік органдардан деректерді алу процесін автоматтандыруға, қол еңбегін жоюға,  респонденттерге жүктемені төмендетуге және барлық интеграцияланған жүйелердегі деректердің сапасын жақсартуға бағытталған.

Жалпы алғанда, алдын ала қабылданған шаралардың барлығы статистикалық деректердің салыстырмалылығын қамтамасыз ету мен алшақтықты барынша төмендетуі тиіс.

Қазіргі уақытта ұлттық статистика жүйесін одан әрі жетілдіру бойынша шаралар Ұлттық экономика министрлігінің 2014-2018 жылдарға арналған Стратегиялық жоспарында және ҚАЗСТАТ жобасын іске асыру аясында әзірленген 2017-2025 жылдарға арналған Мастер-жоспарында көзделген.

Ең алдымен олар институтционалдық және ұйымдық құрылымды жақсартуға бағытталған.

Мұнда статистикалық қызметті іске асыратын мемлекеттік органдардың қызметін үйлестіруді жақсарту шешуші кезең болып табылады.

Ең алдымен, мемлекеттік органдардың қызметін үйлестіру Статистикалық жұмыстар жоспарын қалыптастыру кезінде жүзеге асырылады. Бұл ұлттық санақтарды қоспағанда, алғашқы статистикалық деректерді жинау мерзімдерін, ресми статистикалық ақпаратты қалыптастыру мерзімдерін айқындайтын жалпымемлекеттік және ведомстволық статистикалық байқаулар жүргізудің жылдық жоспары.
Анықтама үшін:

2019 жылға 199 статистикалық, оның ішінде:148 жалпымемлекеттік байқауды (Комитет қалыптастыратын) және 5 мемлекеттік органмен  (ҰБ, ҚМ, ЕХӘҚМ, МСМ, АШМ) қалыптастыратын 51 ведомстволық байқауды жүргізу жоспарланған. 
Статистикалық жұмыстар жоспары мемлекеттік органдардың ұсыныстарын ескере отырып, жоспарланатын жылдың алдындағы жылғы 1 шілдеге дейін жыл сайын қалыптастырылады. 
Комитет статистикалық жұмыстар жоспарын қалыптастыру кезінде оны барлық мүдделі тараптар:  «Атамекен» ҚР ҰКП және жеке кәсіпкерлік субъектілерінің аккредиттелген бірлестігімен, ҚР Ұлттық экономика министрлігінің Қоғамдық кеңесімен, орталық мемлекеттік және жергілікті атқарушы органдармен келіседі. 

Одан басқа, орталық мемлекеттік органдардың статистикалық деректер базасына онлайн-қолжетімділікті қамтамасыз етуде                96-қадам мемлекеттік статистиканы дамыту тұрғысында маңызды болып табылады. Комитет МО-дағы деректер базасын жүргізуді жақсарту мақсатында және деректердің сапасын арттыруда мынадай  құжаттарды әзірледі:

1. Ведомстволық классификацияларды жүргізудің типтік әдістемесі – мемлекеттік органдарда қолданылатын сыныптауларды бір форматта жүргізуді, ведомстволық сыныптаулар өзгерген кезде тарихи деректердің салғастырымдылығын қамтамасыз етеді,;

2. Метадеректерді қалыптастырудың типтік әдістемесі –қызығушылық тудыратын деректер бойынша метаақпараттарды пайдаланушыға ұсыну үшін басқа мемлекеттік органдарда қалыптастырылатын көрсеткіштерді сипаттауды біріздендіруге мүмкіндік береді;

3. Статистикалық ақпаратты түзу процесін сипаттаудың типтік әдістемесі – мемлекеттік органдардың статистикалық қызметтері процестерін стандарттауды қамтамасыз етеді.

Статистика комитетінің перспективасына қатысты айтар болсақ,                      біз әлемдік трендтерді ескере отырып, «е-Статистика» ақпараттық жүйесін дамытуды жалғастыратын боламыз.

Сонымен, мысалы, «үлкен деректер» (Big Data) - тұтыну бағалары индексін қалыптастыру кезінде сауда нүктелерінде мәліметтерді сканерлеп қолдану мәселесі пысықталуда. Яғни сатылған тауарлардың айналымы, саны және олардың бағалары туралы ақпарат. Аталған практика халықаралық практикада (Бельгия, Дания, Италия, Нидерланд, Норвегия, Швеция, Швейцарияның статистикалық қызметтері) кең қолданыс тапты. 
«Big Data»-ны пайдаланудың басымдылығы - бұл респондент үшін қолайлы және статистика органдары мамандарының жүктемесін азайту мен  статистикалық көрсеткіштерінің сапасын көтеру. 
Алайда, қазіргі уақытта ірі сауда нүктелерінің бірқатары («Кең-Март» ЖШС, «Magnum Cash&Carry» ЖШС, «Астықжан» СО ЖШС, «Скиф трейд» ЖШС) коммерциялық құпияға сілтеп, деректерді ұсынудан бас тартуда.

Мүмкіндікті пайдалана отырып, Атамекен ҰКП-ның осы мәселені шешуге атсалысуын сұраймыз.
Респонденттердің жүктемесін төмендету, сондай-ақ  статистикалық есептілікті тапсырудың электрондық нысанын кеңінен тарату мақсатында, 1С: Бухгалтерия сияқты біріздендірілген бухгалтерлік бағдарламалық кешендерден деректерді түсіру арқылы есепті қалыптастыруда респондентке мүмкіндік беретін бағдарламалық қамтамасыз етуді іске асыру мүмкіндігі зерделенуде.
Анықтама үшін:

2018 жылы «Он-лайн режимінде деректерді жинау» АЖ респонденттерге 3,2 млн. астам есепті, яғни қабылданған барлық есептердің 84,8%-ының он-лайн түрінде түсуіне мүмкіндік берді. 
Ағымдағы жылғы маусымда Телефон арқылы сауал салудың компьютерлендірілген жүйесі (ТСКЖ) және Жеке сауал салудың компьютерлендірілген жүйесі (ЖСКЖ) сияқты алғашқы статистикалық деректерді жинау мен ұсынудың баламалы тәсілдері өндірістік пайдалануға енгізілетін болады. 

Анықтама үшін:

ТСКЖ-ны құру мақсаты қашық орналасқан аудандардағы шаруа немесе фермер қожалықтарынан ауылшаруашылығы статистикасы бойынша алғашқы деректерді респонденттерден телефон арқылы сауал салу әдісімен жинау болып табылады. Аталған әдіс респондентерді қамтудың толықтығын, есептерді алу мерзімдерін қысқарту, бағдарламалық кешенге деректерді енгізу уақытын қысқартуды қамтамасыз етеді. 
ЖСКЖ-ның негізгі міндеті – планшеттік құрылғыларды қолдана отырып,  алғашқы деректерді жинауды автоматтандыру, деректерді енгізу кезінде қателерді барынша азайтуға, еңбек ресурстарын үнемдеуге, интервьюерлер жұмысын оңтайландыруға, қағаз жеткізгіштегі нысандарды пайдалануды азайтуға, статистикалық деректердің сапасын арттыруға мүмкіндік береді. 

Біздің негізгі міндетіміз Комитеттің www.stat.gov.kz ресми сайтына орналастырылатын және барлық пайдаланушыларға тегін негізде шектеусіз қол жетімді ресми статистикалық ақпаратты ұсыну болып табылады.


Біз статистикалық ақпаратты тарату жолдарын жетілдіру бойынша жұмысты жалғастырамыз.


Бүгінде Комитеттің сайтындағы ақпарат күн сайын актуалданады, сондай-ақ 1991 жылдан бергі тарихи деректер жүктелді.

Пайдаланушыларға ыңғайлы болу үшін басты бетте негізгі әлеуметтік-экономикалық көрсеткіштер, жаңалықтар мен баспасөз хабарламалары бойынша соңғы деректер қол жетімді.


«Статистика қарапайым тілмен», «Бұл қызықты», «Статистикалық терминдер», On-line халық санын есептеуші бөлімдері жұмыс істейді.

Сондай-ақ "Талдау" ақпараттық-талдамалық жүйесіне және Комитеттің Facebook әлеуметтік желісіндегі ресми аккаунтына сілтеме бар.

Сайттың мобильді нұсқасы және нашар көретіндерге арналған нұсқасы іске қосылған.

Анықтама үшін:

2019 жылғы 2 айда Комитеттің Интернет-ресурсын пайдаланушылар саны 1,5 млн. кіруді құрады, бір жылда орташа есеппен 6,3 млн. кіруді құрайды.

Ақпараттық-түсіндіру саясатын қолдау мақсатында Комитет "statgov.kz" Youtube каналын іске қосты, онда әртүрлі бағыттар бойынша ақпараттық роликтер таратылады.

Appstore және Playmarket мобильді құрылғыларға арналған қосымшалардың онлайн маркеттерінде деректерді таратудың жаңа құралы – сұранысқа ие статистикалық деректері бар пайдаланушыларға арналған "ҚР статистикалық деректері" мобильдік қосымшасы іске қосылды.

Респонденттер мен статистикалық ақпаратты пайдаланушылардың, оның ішінде БАҚ-тың сұраулары бойынша белсенді жұмыс жүргізілуде.

Статистиканың нақты салаларында әдіснама мен тәжірибені дамыту шеңберінде мыналар жоспарлануда:

1) халықаралық ұйымдардың жаңа бағдарламаларына қатысу, мысалы тұрақты даму мақсаттарының көрсеткіштерін мониторингілеу;

2) халықаралық статистикалық ұсынымдарды, ең алдымен 2008 жылғы ҰШЖ-нің өзекті нұсқаларын енгізу;

3) алдыңғы жылдарда өткізілген технологиялық жаңғыртумен ұсынылатын жаңа мүмкіндіктерді пайдалану, атап айтқанда қалыптастырылатын халық тіркелімін пайдалана отырып зерттеу жүргізу;

4) статистиканың ерекше салаларында дәстүрлі тәсілдерді қолдану қиындық туғызатын жұмыстарды жүргізу (бақыланбайтын экономикалық қызмет үшін түзетулер). Негізгі назар теңгерімдеу мен  статистикалық модельдеудің күрделі әдістерін пайдалана отырып орындалатын жұмыстар мен бағдарламаларға аударылатын болады (шығын-шығарылым кестелері, ресурстар-пайдалану кестелері, үздіксіз түгендеу әдісі);

5) Бас жиынтықтың параметрлерін нақтылау үшін сауда және қызмет көрсету саласында шағын кәсіпкерлікке ықшам-санақ жүргізіледі (2022-2025 жж.;)

6) 2020 жылғы халық санағын сұхбат жүргізудің  жаңа технологияларын қолданумен өткізу.

2020 жылғы халық санағына дайындық жұмыстарына қатысты қазіргі уақытта Қазақстан Республикасы Ұлттық экономика министрінің «Пилоттық халық санағын жүргізу қағидаларын бекіту туралы»                                       (2018 жылғы 20 наурыздағы № 121), «Мемлекеттік статистикалық қызмет және сауда қызметін реттеу салаларындағы ұйымдардың басшылары, мамандары және басқа да қызметшілері лауазымдарының үлгілік біліктілік сипаттамаларын бекіту туралы» (2018 жылғы                             3 наурыздағы № 92) бұйрықтары әзірленді және бекітілді.

Қазақстан Республикасы Үкіметінің «Ұлттық санақтарды жүргізу қағидасы және мерзімдерін бекіту туралы» 2010 жылғы 11 қазандағы     № 1049 қаулысының  жобасына өзгерістер мен толықтырулар енгізілді.  Қазақстан Республикасы Үкіметінің «2020 жылы Қазақстан Республикасы халқының санағы туралы», «2020 жылы Қазақстан Республикасы халқының ұлттық санағын өткізуге жәрдемдесудің республикалық комиссиясын құру туралы» қаулы жобалары әзірленді.

2018 жылы Ақмола облысының Бурабай ауданында және Шығыс Қазақстан облысының Аягөз ауданында онлайн режимде Интернет желісі және портативті есептеу құрылғылары (планшеттер) арқылы сауал салу тәсілін пайдаланумен пилоттық  халық санағы өткізілді. Пилоттық халық санағының қорытындылары бойынша ҚР                    Премьер-Министрі Б.А. Сағынтаевтың атына ҚР ПМК-ға талдамалық есеп дайындалды және жолданды, пилоттық өңірлердегі халықтың саны мен ұлттық құрамы, некелік жағдайы, білім деңгейі, жұмыспен қамтылуы, көші-қон және тұрмыс-тіршіліктің шектеулері бойынша қысқа ұйғарынды кестелер қалыптастырылды.

«2020 жылғы халық санағының фирмалық стилін пайдалану нұсқауы», сондай-ақ санақтың логотипі мен ұрансөзі бекітілді. 

Статистика комитеті өз қызметінде БҰҰ-ның ресми статистикасының негізін қалаушы қағидаттарына, Еуропалық статистика нормаларының кодексіне, Мемлекеттік статистиканың негізгі ұлттық қағидаттарына, сондай-ақ статистика саласындағы алдыңғы қатарлы халықаралық стандарттарға сүйенеді.

Халықаралық ынтымақтастық аясындағы іс-шаралар екі стратегиялық міндетті шешуге бағытталатын болады.

Біріншісі-алдыңғы қатарлы халықаралық стандарттар мен ең үздік статистикалық тәжірибені зерделеу және енгізу.

Екінші міндет – қазақстандық статистиктердің халықаралық әдіснамалық қызметке, халықаралық статистикалық бағдарламаларға, сондай-ақ басқа елдерге, ең алдымен Орталық Азия аймағына техникалық көмек көрсетуге қатысуы.

Мастер-жоспарды іске асыру нәтижесінде қазақстандық мемлекеттік статистика өз дамуының жаңа сапалық кезеңіне шығады. Жұмыс тиімділігі айтарлықтай артады, бұл ресурстарды үнемдеуге және респонденттерге жүктемені азайтуға әсер етеді, тұтынушылар ресми статистикалық деректердің көлемі және сапасымен айтарлықтай дәрежеде қанағаттанатын болады.

